
NWB File No.:  2AM-MRY--- 

 
ᐊᐃᕐᕆᓕ  9, 2012  
 
 
ᐅᑯᓄᖓ:  ᓄᓘᔮᓕᕆᔪᓄᑦ ᑐᓂᐅᖅᑲᕐᑕᐅᔪᑦ 

ᐱᔾᔪᑎᓖᑦ:  2AM MRY---- ᐃᓄᓕᒫᓂᒃ ᓈᓚᒃᑎᑦᑎᓂᖅ:  ᓇᓗᓇᐃᖅᓯᒪᔪᖅ A ᐃᒪᕐᒧᑦ 
ᐱᔪᓐᓇᐅᑎᒧᑦ ᑐᒃᓯᕋᐅᑎ–ᐹᕕᓐᓛᓐ ᓄᓘᔮᓕᕆᔨᒃᑯᑦ ᑯᐊᐳᕋᐃᓴᒃᑯᓐᓂᑦ  
 

 
ᑭᖑᓂᖓᒍᑦ ᓄᓇᕗᑦᒥ ᐃᒥᓕᕆᓂᕐᒧᑦ ᑲᑎᒪᔨᖏᑕ ᔮᓐᓄᐊᕆ 25, 2013-ᒥ ᖃᐅᔨᒪᔨᑕᐃᑦ 
ᑲᑎᒪᓂᕆᓚᐅᖅᑕᖓᓄᑦ ᐊᒻᒪᓗ ᓈᓚᒃᑎᑦᑎᓂᐅᑉ ᓯᕗᓂᐊᒍᑦ ᑲᑎᒪᓂᒃᓴᐅᑉ ᐃᓱᒪᓕᐊᖑᓂᖓᑕ 
ᐹᕕᓐᓛᓐ ᓄᓘᔮᓕᕆᔨᒃᑯᑦ ᓇᓗᓇᐃᖅᓯᒪᔪᒧᑦ “A” ᐃᒪᕐᒧᑦ ᐱᔪᓐᓇᐅᑎᒧᑦ ᑐᒃᓯᕋᐅᑎᖓᓄᑦ 
ᓄᓘᔮᖕᓂ ᐱᓕᕆᐊᖑᔪᒪᔪᒧᑦ ᑕᐃᑲᓂ ᐱᖃᑕᐅᔪᒪᔪᑦ ᑐᒃᓯᕋᖁᔭᐅᓚᐅᕐᒪᑕ 
ᐊᑐᐃᓐᓇᕈᐃᖁᔭᐅᓪᓗᑎᒃ ᑭᖑᓪᓕᖅᐹᖅᓯᐅᑎᓂᒃ ᑎᑎᕋᖅᓯᒪᔪᓂᒃ ᒫᔾᔨ 22, 2013 
ᑎᑭᓐᓇᓱᐊᕐᓂᖓᓂ, ᓄᓇᕗᑦᒥ ᐃᒥᓕᕆᓂᕐᒧᑦ ᑲᑎᒪᔨᖏᑦ ᐱᓯᒪᔪᑦ ᑕᓪᓕᒪᓂᑦ ᑎᑎᕋᖅᓯᒪᔪᓂᑦ  
ᐱᓕᕆᖃᑕᐅᓯᒪᔪᓂᑦ:  

•  ᐃᓄᓕᕆᔨᑐᖃᒃᑯᓐᓂᑦ;  
• ᐊᕙᑎᓕᕆᔨᒃᑯᓐᓂᑦ; 
•  ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ; 
• ᓄᓇᒥᙶᖅᓯᒪᔪᑦ ᑮᓇᐅᔭᓕᕋᓱᐊᖅᑏᑦ ᑲᓇᑕᒥ; ᐊᒻᒪᓗ  
•  ᓄᓇᒦᑐᑐᖃᓕᕆᔨᑯᓐᓂᑦ (NRCan);  ᐊᒻᒪᓗ  
• ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ.    

 
ᐃᓱᒪᒋᔭᐅᓪᓗᓂ ᑲᑎᒪᔩᑦ ᐊᑐᖁᓯᒪᔭᖓ ᑕᕝᕙᓂ ᖃᐅᔨᒪᔨᑕᐃᑦ ᑲᑎᒪᓂᕆᓚᐅᖅᑕᖓᓄᑦ ᐊᒻᒪᓗ 
ᓈᓚᒃᑎᑦᑎᓂᐅᑉ ᓯᕗᓂᐊᒍᑦ ᑲᑎᒪᓂᒃᓴᐅᑉ ᐃᓱᒪᓕᐊᖑᓂᖓᓂ, ᐊᐃᕐᕆᓕ 5, 2013-ᒥ, 
ᑐᒃᓯᕋᖅᑐᑦ ᑐᓂᓯᓚᐅᕐᒪᑕ ᑭᖑᓪᓕᖅᐹᖅᓯᐅᑎᓂᒃ ᑎᑎᕋᖅᓯᒪᔪᓂᒃ ᑲᑎᒪᔨᓄᑦ.  

ᑲᑎᒪᔩᑦ ᐃᓕᓯᓯᒪᔪᑦ ᑐᓂᔭᐅᓯᒪᔪᓂᒃ ᐃᓄᓕᒫᓄᑦ ᑎᑎᕋᖅᓯᒪᕕᖏᓐᓄᑦ, ᐊᒻᒪᓗ 
ᑲᐅᔨᓇᓱᒍᓐᓇᕐᓂᖅ ᑐᓴᒐᒃᓴᓂᒃ ᐊᑐᐃᓐᓇᐅᔪᖅ ᓄᓇᕗᑦᒥ ᐃᒥᓕᕆᓂᕐᒧᑦ ᑲᑎᒪᔨᖏᑕ 
ᖃᕋᓴᐅᔭᒃᑯᑦ ᑐᕌᕈᑎᐊᓂ ᐅᑯᐊ ᐊᑐᕐᓗᒋᑦ (ᐊᑐᕐᑏᑦ ᐊᑎᖓ:  “public”, ᐊᖕᒪᕈᑎᖓ:  “registry”): 

ftp://nunavutwaterboard.org/1%20PRUC/2%20MINING%20MILLING/2A/2AM%20-
%20Mining/2AM-MRY----%20BIMC/2%20ADMIN/4%20HEARINGS/2%20HEARING/ 

ᓇᓗᓇᐃᖅᑕᐅᓯᒪᕗᖅ ᒪᓕᒡᓗᒍ ᒪᓕᒐᖅ 12.4 ᓄᓇᕗᑦᒥ ᐃᒥᓕᕆᓂᕐᒧᑦ ᑲᑎᒪᔨᖏᑕ  ᒪᓕᒐᖏᑦ 
ᓱᓇᑐᐃᓐᓇᕐᓄᑦ ᐊᒻᒪᓗ ᐊᐅᓚᔾᔪᓰᑦ ᐃᓄᓕᒫᓂᒃ ᓈᓚᒃᑎᑦᑎᓂᕐᒥ (2005) ᐱᔭᕆᐊᖃᕐᑎᑦᑎᖕᒪᑦ 
ᑕᒪᕐᒥᒃ ᑎᑎᕋᖅᓯᒪᔪᑎᒍᑦ ᑐᓂᔭᐅᓯᒪᔭᕆᐊᖃᕐᒪᑕ ᑲᑎᒪᔨᓄᑦ 15 ᐅᓪᓗᐃᑦ ᓯᕗᓂᐊᒍᑦ 
ᑲᔪᓯᓚᐅᖏᓐᓂᖓᓂ ᐃᓄᓕᒫᓂᒃ ᓈᓚᒃᑎᑦᑎᓂᖅ ᐊᒻᒪᓗ ᐃᓱᓕᕝᕕᒋᔭᖏᑦ ᑐᓂᓯᓂᐅᔫᑉ 
ᑎᑎᕋᖅᓯᒪᔪᓂᒃ ᐊᑐᐃᓐᓇᐅᑎᑕᐅᔪᒥ ᐱᓕᕆᖃᑕᐅᔪᓄᑦ ᓄᓇᕗᑦᒥ ᐃᒥᓕᕆᓂᕐᒧᑦ ᑲᑎᒪᔨᖏᓐᓂᑦ 
ᑕᕝᕙᓂ ᖃᐅᔨᒪᔨᑕᐃᑦ ᑲᑎᒪᓂᕆᓚᐅᖅᑕᖓᓄᑦ ᐊᒻᒪᓗ ᓈᓚᒃᑎᑦᑎᓂᐅᑉ ᓯᕗᓂᐊᒍᑦ 
ᑲᑎᒪᓂᒃᓴᐅᑉ ᐃᓱᒪᓕᐊᖑᓂᖓᑕ, ᑲᑎᒪᔩᑦ ᓂᕆᐅᖏᑦᑐᑦ ᖄᒃᑲᓐᓂᐊᒍᑦ ᑎᑎᕋᖅᓯᒪᔪᓂᒃ 
ᑐᓂᓯᔪᖃᕐᓂᐊᕐᒪᖔᑦ ᑲᑎᒪᔨᓄᑦ ᓄᓘᔮᓕᕆᓂᕐᒧᑦ ᐃᓄᓕᒫᓂᒃ ᓈᓚᒃᑎᑦᑎᓂᐅᓛᖅᑑᑉ ᓯᕗᓂᐊᒍᑦ 
ᐸᕐᓇᒃᑕᐅᓯᒪᔪᒧᑦ ᐊᐃᕐᕆᓕ 23- 25, 2013 ᒥᑦᑎᒪᑕᓕᒃ, ᓄᓇᕗᑦᒥ.  
ᐸᕐᓇᒃᐸᓪᓕᐊᓪᓗᑎᒃ ᐃᓄᓕᒫᓂᒃ ᓈᓚᒃᑎᑦᑎᓂᐅᓛᖅᑐᒧᑦ ᓄᓇᕗᑦᒥ ᐃᒥᓕᕆᓂᕐᒧᑦ ᑲᑎᒪᔨᖏᑦ 
ᐃᓚᓕᐅᔾᔨᓯᒪᕗᑦ ᑲᑎᒪᔾᔪᑎᒃᓴᓂᒃ ᑕᕝᕙᓂ ᑎᑎᖅᑲᓂ. ᓄᓇᕗᑦᒥ ᐃᒥᓕᕆᓂᕐᒧᑦ ᑲᑎᒪᔨᖏᑦ 
ᐃᓱᒪᓕᐅᕆᕗᑦ ᑕᐃᒃᑯᐊ ᐃᓚᐅᖃᑕᐅᓛᖅᑐᑦ ᑕᑯᓇᖁᓪᓗᒋᑦ ᑎᑎᖅᑲᓂᒃ ᑐᓂᓯᒪᔭᒥᖕᓂᒃ ᐊᒻᒪᓗ 
ᑎᑎᕋᖅᓯᒪᔪᓂᒃ ᐊᒃᑐᐊᓂᓕᖕᓂᒃ ᑐᒃᓯᕋᐅᑎᒧᑦ ᑐᕌᒐᖃᕐᓗᑎᒃ ᓇᓗᓇᐃᖅᑕᐅᖁᓪᓗᒋᑦ ᐃᓄᓕᒫᓂᒃ 
ᓈᓚᒃᑎᑦᑎᑎᓪᓗᒋᑦ, ᑕᑯᓇᒃᑕᐅᖁᓪᓗᒋᑦ ᐱᔾᔪᑕᐅᔪᑦ ᐅᕝᕙᓘᓐᓃᑦ ᐃᓗᓕᖏᑦ ᑎᑎᖅᑲᓂ 
ᑐᓂᔭᖏᓐᓂ ᐊᑲᐅᓯᒋᐊᖅᑕᐅᓯᒪᓕᕐᒪᖔᑕ ᐅᕝᕙᓘᓐᓃᑦ ᐊᑲᐅᓯᒋᐊᖅᑕᐅᓯᒪᖏᑦᑐᑦ  
ᐅᕝᕙᓘᓐᓃᑦ/ᐊᒻᒪᓗ ᑲᔪᓰᓐᓇᕐᒪᖔᑕ. ᑐᒃᓯᕋᖅᑐᑦ ᐊᒻᒪᓗ ᐃᓛᒃᑯᑦ ᓂᓪᓕᐅᑎᖃᕈᒪᔪᑦ  
ᐱᓕᕆᖃᑕᐅᔪᑦ ᐱᕕᒃᓴᖃᕐᓂᐊᖅᑐᑦ ᐃᑲᕐᕋᓕᒫᒥᒃ ᓇᑉᐸᕐᒥᒡᓗ ᐊᒻᒪᓗ ᐃᑲᕐᕋᓕᒫᒥᒃ, ᑭᖑᓕᕇᒥᒃ, 
ᓴᖅᑭᔮᖅᑎᑦᑎᔪᓐᓇᖁᓪᓗᒋᑦ ᖃᕋᓴᐅᔭᒃᑯᑦ. ᓄᓇᕗᑦᒥ ᐃᒥᓕᕆᓂᕐᒧᑦ ᑲᑎᒪᔨᖏᑦ 
ᐊᑐᐃᓐᓇᕈᐃᓯᒪᔪᑦ ᑕᕝᕙᙵᑲᐅᑎᒋ ᑐᓵᔨᖃᖅᑎᑦᑎᓂᕐᒥᒃ ᖃᓪᓗᓈᑎᑑᒥᑦ ᐃᓄᒃᑎᑐᑦᒧᑦ 
ᐅᕝᕙᓘᓐᓃᑦ ᐃᒡᓗᖔᖓᓄᑦ ᑕᒪᕐᒥᓕᒫᖅ ᐱᖃᑕᐅᔪᒪᔪᑦ ᐃᓄᐃᑦ ᐃᓚᐅᖃᑕᐅᑦᑎᐊᕋᓗᐊᕐᒪᖔᑕ 
ᓈᓚᒃᑎᑦᑎᓂᕐᒥ. ᓱᓕᒃᑲᓐᓂᖅ, ᐊᑐᐃᓐᓇᐅᔪᖃᕐᕕᒋᓗᒋᑦ ᓄᓇᖃᕐᑐᐃᑦ ᑐᓴᒐᒃᓴᓂᒃ ᐅᖃᐅᓯᐅᔪᓂᒃ, 
ᓂᓪᓕᐊᕕᖃᕐᑎᑕᐅᔪᑦ ᐊᑐᐃᓐᓇᕈᐃᔭᕆᐊᓖᑦ ᑐᓂᐅᖅᑲᒐᒃᓴᓂᒃ ᐃᓄᓕᒫᓂᒃ ᓈᓚᒃᑎᑦᑎᑎᓪᓗᒋᑦ, 
ᑎᑎᕋᖅᓯᒪᔪᑎᒍᑦ ᓇᓕᖅᑲᖏᓐᓂᒃ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᓴᖅᑭᔮᖅᑎᑕᒥᖕᓂᒃ ( 50-ᓂᒃ 
ᐅᓄᕐᓂᖃᕐᑐᓂᒃ ᖃᓪᓗᓈᑎᑐᑦ ᐊᒻᒪᓗ 50-ᓂᒃ ᐅᓄᕐᓂᖃᕐᑐᓂᒃ ᐃᓄᒃᑎᑐᑦ). ᐃᑲᔪᖅᑕᐅᖁᓪᓗᒋᑦ 
ᓄᓇᕗᑦᒥ ᐃᒥᓕᕆᓂᕐᒧᑦ ᑲᑎᒪᔨᖏᑦ ᓈᒻᒪᑦᑎᐊᖅᑐᒃᑯᑦ ᐸᕐᓇᐃᔪᓐᓇᖁᓪᓗᒋᑦ ᑐᔪᒻᒥᕕᒃᓴᓄᑦ 
ᐸᕐᓇᐃᓂᕐᒥᒃ ᑲᑎᒪᔭᖅᑐᕐᓂᐊᖅᑐᓄᑦ ᓈᓚᒃᑎᑦᑎᑎᓪᓗᒋᑦ, ᑐᒃᓯᕋᖅᐳᒍᑦ ᑕᒪᕐᒥᒃ 
ᓴᖅᑭᔮᖅᑎᑦᑎᓂᐊᖅᑐᑦ ᐊᑐᐃᓐᓇᕈᐃᖁᓪᓗᒋᑦ ᑲᑎᒪᔨᓄᑦ ᐅᑯᓂᖓ ᐊᑖᓂ ᑐᓴᒐᒃᓴᓂᒃ 
ᖃᕋᓴᐅᔭᒃᑯᑦ ᐅᕗᖓ licensing@nunavutwaterboard.org ᑎᑭᓚᐅᖏᓐᓂᖓᓂ ᐊᐃᕐᕆᓕ 18, 
2013 (4-ᒥ ᐅᓐᓄᓴᒃᑯᑦ. MST): 
 

ftp://nunavutwaterboard.org/1 PRUC/2 MINING MILLING/2A/2AM - Mining/2AM-MRY---- BIMC/2 ADMIN/4 HEARINGS/2 HEARING/
ftp://nunavutwaterboard.org/1 PRUC/2 MINING MILLING/2A/2AM - Mining/2AM-MRY---- BIMC/2 ADMIN/4 HEARINGS/2 HEARING/
mailto:licensing@nunavutwaterboard.org

1. ᓇᓗᓇᐃᖅᓯᒪᔪᓂᒃ ᐅᓄᕐᓂᖏᓐᓂᒃ ᐊᒻᒪᓗ ᐊᑎᖏᓐᓂᒃ ᐃᓅᑉ(ᐃᑦ) 
ᑭᒡᒐᖅᑐᐃᔨᐅᓂᐊᖅᑐᓂᒃ ᐃᓛᒃᑯᑦ ᓴᖅᑭᔮᖅᑎᑦᑎᓂᐊᖅᑐᑦ ᐃᓄᓕᒫᓂᒃ 
ᓈᓚᒃᑎᑦᑎᑎᓪᓗᒋᑦ; ᐊᒻᒪᓗ   
 

2. ᖃᕋᓴᐅᔭᒃᑯᑦ ᓇᓕᖅᑲᖏᓐᓂᒃ (ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ) ᐃᓛᒃᑯᑦ ᖃᕋᓴᐅᔭᒃᑯᑦ 
ᓴᖅᑭᔮᖅᑎᓐᓂᐊᖅᑕᖏᓐᓂᒃ.   

  

ᐊᐱᖅᑯᑎᒃᓴᖃᕐᓂᕈᔅᓯ ᐊᐅᓚᓂᐅᓂᐊᖅᑑᑉ ᖁᓛᓃᑦᑐᐃᑦ ᒥᒃᓵᓄᑦ, ᑐᓴᖅᑎᓪᓗᒍ ᓵᓐ ᔫᓯᐱ, 
ᓱᓇᒃᑯᑖᓄᑦ ᐅᖃᐅᔾᔨᖅᓱᐃᓯ, ᐅᕙᓂ sjoseph@nunavutwaterboard.org  ᐅᕝᕙᓘᓐᓃᑦ ᑕᐃᕙᑦ 
Hᐊᓐᓯᑕᐃᓐ, ᑐᑭᒧᐊᖅᑎᑦᑎᔨ ᓱᓇᒃᑯᑖᓄᑦ ᐱᔨᑦᑎᕋᕐᓂᕐᓄᑦ ᐅᕙᓂ (780) 443-4406 ᐅᕝᓘᓐᓃᑦ 
ᖃᕋᓴᐅᔭᒃᑯᑦ ᐅᕙᓂdts@nunavutwaterboard.org.  ᖃᐅᔨᒋᐊᒃᑲᓐᓂᕈᒪᒍᕕᑦ ᐊᐅᓚᑦᑎᓂᐅᔪᓄᑦ 
ᐊᒻᒪᓗ/ᐅᕝᕙᓘᓐᓃᑦ ᑐᓴᒃᑲᓐᓂᕈᒪᒍᕕᑦ, ᑐᓴᖅᑎᓪᓗᒍ ᕕᓕᔅ ᐴᓕᐅ, ᑲᒪᔨ 
ᓚᐃᓴᑖᖅᑎᑦᑎᖃᑦᑕᕐᓂᕐᒧᑦ ᐅᕙᓂ, 867-360-6338 ᐅᕝᓘᓐᓃᑦ ᖃᕋᓴᐅᔭᒃᑯᑦ ᐅᕙᓂ 
licensing@nunavutwaterboard.org. 
 
ᓈᒻᒪᖕᓂᐊᖅᐳᓯ, 
 

 
 
ᑕᐃᒥᐊᓐ ᐊ. ᑰᑎ 
ᑐᑭᒧᐊᖅᑎᑦᑎᔨ 
ᓄᓇᕗᑦᒥ ᐃᒥᓕᕆᓂᕐᒧᑦ ᑲᑎᒪᔨᖏᑦ 
 
 
 
 
 
 
 
 
 
 
 
 
 
 
 
 

mailto:sjoseph@nunavutwaterboard.org
mailto:dts@nunavutwaterboard.org
mailto:licensing@nunavutwaterboard.org

   ᑲᑎᒪᔾᔪᑎᒃᓴᐃᑦ 
 

ᐃᓄᓕᒫᓂᒃ ᓈᓚᒃᑎᑦᑎᓂᕐᒥ 

ᓄᓘᔮᖕᓂ ᐱᓕᕆᐊᖑᔪᒪᔪᒧᑦ ᓇᓗᓇᐃᖅᓯᒪᔪᖅ A ᐃᒪᕐᒧᑦ ᐱᔪᓐᓇᐅᑎᒧᑦ ᑐᒃᓯᕋᐅᑎ 

(ᐃᒪᓕᕆᔨᑯᑦ ᔪᖕᓇᐅᑎᖓ ᓴᐅᑎᖓ 2AM-MRY---) 
ᐊᐃᕐᕆᓕ 23-25, 2013 - ᐊᑕᑳᓕᒃ (ᒥᑦᑎᒪᑕᓕᖕᒥ) ᐱᙳᐊᕐᕕᒃ 

 
 
1. ᑐᒃᓯᐊᕐᓂᒃᑯᑦ ᒪᑐᐃᖅᓯᓂᖅ; 

 
2. ᒪᑐᐃᖅᓯᒋᐊᕈᑏᑦ ᐅᖃᐅᓰᑦ ᐃᒃᓯᕙᐅᑕᕐᒥᑦ, ᐃᓚᖃᕐᓂᐊᖅᑐᑦ ᓈᓚᒃᑎᑦᑎᓂᐅᔫᑉ 

ᐱᔾᔪᑎᒋᔭᖓᓂᒃ ᐊᒻᒪᓗ ᐊᖏᓂᕆᔭᖏᓐᓂᒃ ᐃᓱᒪᒃᓴᖅᓯᐅᕈᑕᐅᓂᐊᖅᑐᐃᑦ ᑲᑎᒪᔨᓂᑦ;  
 

3. ᓇᓗᓇᐃᔭᖅᑕᐅᓂᖏᑦ ᑲᑎᒪᔩᑦ ᐊᒻᒪᓗ ᐃᖅᑲᓇᐃᔭᖅᑏᑦ;  
 
4. ᑐᓴᖅᑕᐅᓂᖏᑦ ᐊᒻᒪᓗ ᓇᓗᓇᐃᖅᑕᐅᓂᖏᑦ ᑲᑎᒪᖃᑕᐅᓂᐊᖅᑐᑦ;  
 
5. ᓇᓗᓇᐃᔭᖅᑕᐅᓂᖏᑦ ᐃᓐᓇᑐᖃᐃᑦ ᐊᒻᒪᓗ ᓱᓕᕆᓂᐊᕐᒪᖔᑕ ᓈᓚᖕᓂᐅᔪᒥ;  
 
6. ᓇᓗᓇᐃᖅᑕᐅᓂᖏᑦ  ᐊᒻᒪᓗ  ᑐᓴᖅᑕᐅᓂᖏᑦ ᐃᓄᐃᑦ, ᐱᓕᕆᖃᑎᒌ, ᑎᒦᑦ, ᓲᕐᓗ.; 

ᑐᓂᓯᓯᒪᖏᑦᑐᑦ ᓈᒻᒪᒃᓴᖏᔾᔪᑕᐅᔪᓂᒃ ᑭᓯᐊᓂ ᐅᖃᓪᓚᒍᒪᓯᒪᔪᑦ ᓈᓚᒃᑎᑦᑎᓂᕐᒥ;  
 

7. ᓇᓗᓇᐃᖅᑕᐅᓂᖏᑦ ᓇᓕᐊᑐᐃᓐᓇᐃᑦ ᐱᖁᔨᕗᖔᕈᑏᑦ ᐅᕝᕙᓘᓐᓃᑦ ᓈᒻᒪᒃᓴᖏᓐᓂᐅᔪᑦ;  
  
8. ᑕᑯᒃᓴᐅᑎᑕᐅᔪᑦ ᑐᒃᓯᕋᖅᓯᒪᔪᒥᑦ;  
 
9. ᑐᒃᓯᕋᖅᑑᑉ ᐊᐱᖅᓱᖅᑕᐅᓂᖏᑦ  ᐱᓕᕆᖃᑕᐅᔪᓂᒃ ᐱᔾᔪᑎᖃᕐᑐᓂᒃ ᑐᒃᓯᕋᖅᑑᑉ 

ᑕᑯᒃᓴᐅᑎᓯᒪᔭᖏᓐᓂᒃ;  
  

10. ᐊᐱᖅᓱᖅᑕᐅᓂᖏᑦ ᑲᑎᒪᔨᓂᑦ, ᐃᖅᑲᓇᐃᔭᖅᑎᓂᑦ ᐊᒻᒪᓗ ᑭᐳᒦᖃᑕᐅᔪᓂᑦ;  
 
11.  ᑕᑯᒃᓴᐅᑎᑕᐅᔪᑦ ᐅᖃᓪᓚᒍᓐᓇᖅᑐᓂᑦ;  
  
12. ᐊᐱᖅᓱᖅᑕᐅᓂᖏᑦ ᐅᖃᓪᓚᒍᓐᓇᕐᑐᐃᑦ ᐱᓕᕆᖃᑕᐅᔪᓂᑦ; 

 
13. ᐊᐱᖅᓱᖅᑕᐅᓂᖏᑦ ᑲᑎᒪᔨᓂᑦ, ᐃᖅᑲᓇᐃᔭᖅᑎᓂᑦ ᐊᒻᒪᓗ ᑭᐳᒦᖃᑕᐅᔪᓂᑦ;  

 
14. ᑕᑯᒃᓴᐅᑎᑕᐅᔪᑦ ᐊᓯᖏᓐᓂᑦ ᐃᓄᖕᓂᑦ, ᑲᑐᔾᔨᖃᑎᒌᓂᑦ, ᑎᒥᐅᔪᓂᑦ, ᓲᕐᓗ. 

ᓇᓗᓇᐃᖅᓯᓯᒪᔪᓂᑦ ᐃᒃᓯᕙᐅᑕᕐᒧᑦ ᐅᖃᓪᓚᒍᒪᓂᕋᖅᖢᑎᒃ;   
  
15. ᐊᐱᖅᓱᖅᑕᐅᓂᖏᑦ  ᐊᓯᖏᑦ ᐃᓄᐃᑦ, ᑲᑐᔾᔨᖃᑎᒌᓂᑦ, ᑎᒥᐅᔪᓂᑦ, ᓲᕐᓗ. ᐱᓕᕆᖃᑕᐅᔪᓂᑦ; 

16. ᐊᐱᖅᓱᖅᑕᐅᓂᖏᑦ ᑲᑎᒪᔨᓂᑦ, ᐃᖅᑲᓇᐃᔭᖅᑎᓂᑦ ᐊᒻᒪᓗ ᑭᐳᒦᖃᑕᐅᔪᓂᑦ; 
 

17. ᑕᑯᒃᓴᐅᑎᑕᐅᔪᑦ ᑕᒪᐃᓐᓂᑦ ᐱᓕᕆᖃᑕᐅᔪᓂᑦ ᐱᔭᕇᖅᐸᑕ, ᑲᑎᒪᔩᑦ ᐱᔪᓐᓇᕐᕕᖃᖅᑎᑦᑎᓂᐊᖅᐳᑦ 
ᑐᒃᓯᕋᖅᑐᒥᑦ ᑭᐅᔪᓐᓇᖁᓪᓗᒋᑦ. ᑕᒪᕐᒥᒃ ᐱᓕᕆᖃᑕᐅᔪᑦ ᑭᖑᓪᓕᖅᐹᖅᓯᐅᑎᓂᒃ ᒪᑐᓯᔾᔪᑎᓂᒃ 
ᐅᖃᐅᓯᖃᕐᓂᐊᖅᐳᑦ ᐃᓱᒪᒋᓗᒋᑦ ᐱᔾᔪᑕᐅᔪᑦ ᓴᖅᑭᓯᒪᔪᑦ ᓈᓚᒃᑎᑦᑎᓂᐅᔪᒥ;  
 

18. ᒪᑐᓯᔾᔪᑏᑦ ᐅᖃᐅᓯᐅᔪᑦ ᐃᒃᓯᕙᐅᑕᕐᒥᑦ; ᐊᒻᒪᓗ  
 
19. ᒪᑐᓯᓂᕐᒥ ᑐᒃᓯᐊᕐᓂᖅ. 
 


